


Rhaglen Mesur Plant Cymru
Hanes, fframwaith deddfwriaethol ac agweddau technegol


Dyddiad: 12 Mai 2026
Ysgrifennwyd y ddogfen wreiddiol yn 2017, a gwnaed mân ddiwygiadau iddi dros amser. Mae bellach wedi'i adolygu a'i ddiweddaru'n llawn ar gyfer y datganiad hwn.

Mae'r ddogfen hon yn darparu gwybodaeth am Raglen Mesur Plant Cymru, hanes y rhaglen, y fframwaith deddfwriaethol, sut mae'r rhaglen yn rhedeg, a sut mae gwybodaeth yn cael ei chasglu a'i dadansoddi. Mae'r wybodaeth yn ategu'r datganiad a'r adroddiad Ystadegau Swyddogol blynyddol sydd ar wefan y Rhaglen Mesur Plant.

Am ragor o wybodaeth cysylltwch â Llion Davies trwy anfon e-bost i childmeasurementprogramme@wales.nhs.uk












Gellir atgynhyrchu’r deunydd sydd yn y ddogfen hon o dan delerau’r Drwydded Llywodraeth Agored
www.nationalarchives.gov.uk/doc/open-government-licence/version/3/ 
ar yr amod ei fod yn cael ei wneud yn gywir ac na chaiff ei ddefnyddio mewn cyd-destun camarweiniol.
Dylid cydnabod Ymddiriedolaeth GIG Iechyd Cyhoeddus Cymru. Mae hawlfraint y trefniant teipograffyddol, y dyluniad a’r cynllun yn eiddo i Ymddiriedolaeth GIG Iechyd Cyhoeddus Cymru.

© 2026 Ymddiriedolaeth GIG Iechyd Cyhoeddus Cymru.

[bookmark: _Toc228198716][bookmark: _Toc228442718]Hanes Rhaglen Mesur Plant Cymru (CMP)
Mae timau Iechyd Ysgolion ledled Cymru wedi bod yn pwyso a mesur plant yng ngrŵp oed dosbarth derbyn ers blynyddoedd lawer. Arferai hyn gael ei wneud yn y gwiriad 'cyn-ysgol' traddodiadol. Fodd bynnag, ym mis Awst 2011 sefydlwyd Rhaglen Mesur Plant Cymru yn dilyn cyfarwyddiadau a gyhoeddwyd gan y Gweinidog Iechyd a Gwasanaethau Cymdeithasol yng Nghynulliad Cenedlaethol Cymru. Cyn hyn, cynhaliwyd astudiaeth o ddichonoldeb cael rhaglen safonol yn 2009.  Ystyriwyd bod dadansoddiad 2011/12 (a gyhoeddwyd ym mis Gorffennaf 2013) yn 'flwyddyn bontio' gan na chytunwyd ar y safonau a'r canllawiau llawn a oedd yn llywodraethu'r rhaglen tan 2012. Cyflwynwyd y rhaglen o dan grŵp llywio o 2011, a chafodd ei disodli gan Grŵp Ymgynghorol y Rhaglen Mesur Plant yn 2014, a ddaeth i ben pan sefydlwyd y rhaglen. Dros y blynyddoedd diwethaf, mae rhanddeiliaid cynrychioliadol o blith arweinwyr Nyrsio Ysgol yng Nghymru a thimau Iechyd y Cyhoedd Lleol sydd wedi'u lleoli mewn Byrddau Iechyd wedi cyfrannu at adolygu allbynnau ystadegau swyddogol, ochr yn ochr ag adborth ffurfiol a gafwyd mewn arolygon ac o sylwadau ar ddangosfwrdd y Rhaglen Mesur Plant.

Cynhaliwyd astudiaeth ddichonoldeb 2009 gyda phlant ym mlwyddyn derbyn a blwyddyn 4. Fodd bynnag, pan ddechreuodd y rhaglen yn 2011/12 dim ond plant blwyddyn derbyn a gafodd eu cynnwys. Cynhaliwyd astudiaeth beilot bellach yn 2013 (a gyhoeddwyd ym mis Ionawr 2015) a oedd yn edrych ar y posibilrwydd o ymestyn y rhaglen fesur i gynnwys plant Blwyddyn 4. Nid oes penderfyniad wedi'i wneud eto ynghylch gweithredu ail fesuriad (Gwanwyn 2026).


[bookmark: _Toc228198717][bookmark: _Toc228442719]Nod y rhaglen fesur
Nod y rhaglen fel y'i nodir yn 2011 yw 
“Disgrifio cyffredinrwydd gordewdra, dros bwysau a than bwysau yn y boblogaeth, ar lefelau cenedlaethol ac awdurdodau lleol. Bydd hefyd yn caniatáu i wybodaeth ddienw ar lefel y boblogaeth gael ei ddefnyddio at ddibenion gwyliadwriaeth, ymchwil, monitro neu archwilio a chynllunio gwasanaethau iechyd[endnoteRef:1] ".  [1:  Iechyd Cyhoeddus Cymru. Rhaglen Mesur Plant Cymru Dogfen Dechrau Prosiect 
[Heb ei gyhoeddi] 
] 

Dyma raglen gwyliadwriaeth ar lefel y boblogaeth, nid yw’n rhaglen sgrinio ar lefel unigol.






[bookmark: _Toc228198718][bookmark: _Toc228442720]Llywodraethiant a Strwythur y Rhaglen
[bookmark: _Toc228198719][bookmark: _Toc228442721]Llywodraethu
Mae'r rhaglen yn cael ei llywodraethu gan Reoliadau Rhaglen Mesur Plant (Cymru) Llywodraeth Cymru.[endnoteRef:2] . [2:  Rheoliadau’r Rhaglen Mesur Plant (Cymru) (2011 Rhif 985 W.142) [Ar-lein] Ar gael yma: http://www.legislation.gov.uk/wsi/2011/985/contents/made/welsh 
] 

Cynhelir gwaith gwirio a dadansoddi data yn unol â chanllawiau cenedlaethol[endnoteRef:3] Gwasanaeth Ystadegol y Llywodraeth ar gyflwyno ystadegau swyddogol.  [3: Gwasanaeth Ystadegol y Llywodraeth “Writing about statistics” Writing About Statistics – Swyddogaeth Dadansoddi’r Llywodraeth . ” [Wedi’i gyrchu Mawrth 2026]
] 


[bookmark: _Toc228198720][bookmark: _Toc228442722]Strwythur Cyflawni
Caiff y Cynllun Mesur Plant ei gyflwyno gan y saith bwrdd iechyd yng Nghymru, gydag Iechyd Cyhoeddus Cymru yn gyfrifol am gydlynu, dadansoddi data ac adrodd. Mae tîm y Rhaglen Mesur Plant yn cyfarfod â gweithwyr gofal iechyd proffesiynol ym meysydd Iechyd y Cyhoedd a Nyrsio Ysgol yn rheolaidd drwy gydol y flwyddyn, gan gyfleu canlyniadau'r rhaglen a chael adborth gan randdeiliaid. Mae'r tîm hefyd yn ymgysylltu â chynrychiolwyr Llywodraeth Cymru drwy sawl fforwm, gan gynnwys cyfarfodydd misol ag Arweinwyr Nyrsys Ysgol a chyfarfodydd neu gyfnewidiadau cyfathrebu pwrpasol ad hoc. Mae arweinydd y Rhaglen hefyd wedi ymgysylltu drwy strwythurau llywodraethu Pwysau Iach: Cymru Iach a bydd yn parhau i wneud hynny ar ôl i'r strwythur newydd gael ei sefydlu.
Mae sawl tîm o weithwyr proffesiynol yn cyfrannu at y gwaith o gyflwyno'r rhaglen yn llwyddiannus. Mae'r Rhaglen yn cynnwys swyddfa rhaglen ganolog o fewn Cyfarwyddiaeth Ymchwil, Data a Digidol Iechyd Cyhoeddus Cymru, ac mae’n cael mewnbwn gan staff ar draws y GIG yng Nghymru. Mae timau Nyrsio Ysgol mewn byrddau iechyd lleol yn gyfrifol am gyfathrebu ag ysgolion, rhieni a phlant, ac am gynnal y mesuriadau. Mae timau cofnodion iechyd plant lleol yn gyfrifol am sicrhau bod yr holl wybodaeth yn cael ei rhoi yn y Gronfa Ddata Iechyd Plant Cymunedol Genedlaethol (NCCHD). Mae lawrlwythiad ag enwau ffug wedi'i baratoi gan Iechyd a Gofal Digidol Cymru (IGDC).
Mae tîm dadansoddi Iechyd Cyhoeddus Cymru yn cael y lawrlwythiad ag enwau ffug ac yn paratoi'r data ar gyfer y datganiad data blynyddol, ar y cyd â swyddfa’r Rhaglen Mesur Plant. Mae'r Ymgynghorydd Arweiniol mewn Meddygaeth Iechyd y Cyhoedd yn gyfrifol am oruchwylio adroddiad byr sy'n disgrifio'r data yn ogystal â'r broses gynhyrchu. 
Mae'r adroddiad a'r canlyniadau ar gael i'r cyhoedd ar wefan Iechyd Cyhoeddus Cymru ar ffurf datganiad ystadegau swyddogol. Mae crynodeb, neu ganfyddiadau allweddol, yr adroddiad hwn wedi’u cyhoeddi ar ddechrau'r adroddiad ac ni chânt eu hailadrodd mewn man arall yn yr adroddiad. Mae'r canfyddiadau allweddol hefyd wedi'u cyhoeddi mewn HTML ar y wefan i gefnogi hygyrchedd. Gellir ystyried mai’r adran canfyddiadau allweddol yw’r crynodeb gweithredol hefyd. Yn ogystal â'r adran canfyddiadau allweddol, mae dangosfwrdd rhyngweithiol hefyd ar gael ar wefan y Rhaglen Mesur Plant. Mae'r dangosfwrdd yn rhoi mynediad i ddefnyddwyr at y data diweddaraf trwy dablau, siartiau a mapiau rhyngweithiol. 



[bookmark: _Toc228198721][bookmark: _Toc228442723]Proses Mesur
[bookmark: _Toc228198722][bookmark: _Toc228442724]Cymhwysedd
Mae'r canlyniadau wedi'u cynnwys yn y dadansoddiad os yw pumed pen-blwydd y plentyn rhwng 1 Medi a 31 Awst yn y grŵp blwyddyn dan sylw.

Nid yw rhai plant yn cael eu mesur oherwydd bod eu rhieni'n dewis eu heithrio o'r rhaglen neu oherwydd nad ydyn nhw'n bresennol ar y naill ymweliad na'r llall pan fydd y mesuriadau'n digwydd. Efallai y bydd mesuriadau rhai plant hefyd yn cael eu heithrio o'r dadansoddiad pan na lwyddwyd cael mesuriad cywir. Gall hyn fod am amrywiaeth o resymau; fodd bynnag, fel arfer mae oherwydd bod y plentyn yn gwisgo cast plastr neu fod ganddo reswm iechyd sy'n ei atal rhag sefyll yn syth wrth gael ei fesur. Mae'n dal yn bosibl pwyso a mesur y plant hynny ynghyd â gweddill eu dosbarth, felly dydyn nhw ddim yn teimlo eu bod wedi'u heithrio o'r broses.

[bookmark: _Toc228198723][bookmark: _Toc228442725]Gweithdrefnau
Cysylltir â rhieni pob plentyn sy'n byw yng Nghymru ac sydd yn mynychu dosbarth derbyn mewn ysgol yng Nghymru er mwyn dweud wrthynt fod y mesuriadau wedi’u trefnu ac i roi cyfle iddynt optio allan. Mae'r taflenni'n ddwyieithog, a chânt eu cyflwyno naill ai ar bapur neu mewn neges ddigidol, yn dibynnu ar y lleoliad. Mae'r ceisiadau am gopïau papur yn lleihau o flwyddyn i flwyddyn wrth i ranbarthau drosi i gyfathrebu digidol.
Caiff mesuriadau'r Rhaglen Mesur Plant eu gwneud gan ddilyn safonau, ac mae aelodau tîm nyrsio'r ysgol cael eu hyfforddi i gymryd y mesuriadau. Mae modiwl hyfforddi ar gael i aelodau tîm nyrsio ysgolion ar y platfform cofnodion staff electronig. Mae'r offer a ddefnyddir yn safonol, yn cael eu cynnal a'u calibradu. Mae mesuriadau pwysau a thaldra yn cael eu cofnodi gan dimau nyrsio ysgol i'r 0.1kg a'r 0.1cm agosaf i gael mesuriad Mynegai Màs y Corff (BMI) cywir.
Mae'r rhan fwyaf o ysgolion yn cael ymweliad gan y tîm nyrsio ysgol lleol ar gyfer y rhaglen ddwywaith yn ystod y flwyddyn ysgol. Mae hyn er mwyn mesur plant a oedd yn absennol ar yr ymweliad cyntaf neu’r rhai na lwyddwyd eu mesur. 
Yn y gorffennol, timau clinigol y Byrddau Iechyd Lleol oedd yn penderfynu a oeddent am anfon llythyrau canlyniadau at rieni a gwarcheidwaid plant unigol neu ddim. Dros amser arweiniodd hyn at amrywiad rhwng arferion Byrddau Iechyd Lleol. Mae arweinwyr Nyrsio Ysgol ledled Cymru bellach wedi cytuno ar lythyr safonol a fydd yn cael ei ddefnyddio gan bob Bwrdd Iechyd Lleol sy'n dewis anfon llythyr. 
Nid yw'r adroddiad yn darparu argymhellion fel mater o drefn. Rhagwelir y gall y data yma gael ei driongli â ffynonellau data a gwybodaeth eraill gan y Llywodraeth, sefydliadau perthnasol ac unigolion i helpu i lywio polisi a rhaglenni rheoli pwysau.



[bookmark: _Toc228198724][bookmark: _Toc228442726]Sicrhau ansawdd
[bookmark: _Toc228198725][bookmark: _Toc228442727]Sicrhau ansawdd
Mae'r nyrs ysgol arweiniol neu'r dirprwy a nodwyd ym mhob bwrdd iechyd yn rhoi sicrwydd yn flynyddol ar faterion megis calibradu offer a hyfforddiant staff a bod y safonau a'r canllawiau'n cael eu dilyn. Darperir y sicrwydd ar e-bost ar hyn o bryd.

Mae Safonau a Chanllawiau’r Rhaglen Mesur Plant ar gael yn y ddwy iaith ar wefan y Rhaglen Mesur Plant. Maent yn cynnwys gwybodaeth ar gyfer timau iechyd lleol gan gynnwys:
· sut y dylid cynnal mesuriadau,
· sut y dylid cynnal a chadw a chalibradu offer a ddefnyddir wrth gymryd y mesuriadau,
· hyfforddiant staff,
· cofnodi a rhannu canlyniadau,
· plant nad ydynt wedi'u cynnwys yn y rhaglen,
· sicrwydd ac archwilio.


[bookmark: _Toc228198726]
[bookmark: _Toc228442728]Cyfranogiad 
Y cyfrannau cyfranogiad yw’r gyfran o gyfanswm y plant cymwys a gafodd fesuriad dilys. Cyfrifir nifer y plant cymwys gan ddefnyddio'r Gronfa Ddata Iechyd Plant Cymunedol Genedlaethol (NCCHD). Efallai na fydd plant yn cael eu mesur, am amrywiaeth o resymau, ac mae’r amlinelliad o’r rhesymau i’w gweld uchod yn yr adran gymhwysedd. 

[bookmark: _Toc228198727][bookmark: _Toc228442729]Dosbarthiad pwysau
[bookmark: _Toc228198728][bookmark: _Toc228442730]Dosbarthu Mynegai Màs y Corff (BMI) plentyn 
Y categorïau cyffredinrwydd a ddefnyddir yn y CMP yng Nghymru yw:
· tan bwysau  BMI yn llai na ond heb gynnwys yr ail ganradd,
· pwysau iach:  BMI o’r ail ganradd hyd at ond heb gynnwys yr 85fed ganradd,
· pwysau iach a than bwysau,
· dros bwysau ond nid gordewdra:  BMI 85fed ganradd hyd at ond heb gynnwys y 95ain ganradd,
· dros bwysau a gordewdra,
· gyda gordewdra  95ain canradd ac uwch.





Mae dosbarthiad BMI plant yn wahanol i ddosbarthiad BMI oedolion. Mewn plant, caiff y BMI ei gategoreiddio gan ddefnyddio trothwyon amrywiol sy'n newid yn dibynnu ar ryw ac union oedran plentyn, gan fod patrymau twf yn amrywio yn dibynnu ar y newidynnau hyn. Cyfrifir BMI pob plentyn ac yna caiff ei asesu yn erbyn poblogaeth gyfeirio neu gyfeirnod twf sy'n deillio o fesuriadau sampl fawr o blant o'r un oedran a rhyw. Mae nifer o raddfeydd cyfeirio twf gwahanol ar gael, ond ar gyfer y Rhaglen Mesur Plant, dewiswyd cyfeirnod twf Prydain 1990 (UK90). Cyfrifir y BMI gan ddefnyddio dull a gynigiwyd gan Keys[endnoteRef:4] et al . Mae'r raddfa gyfeirio wedi'i rhannu'n 100 uned a elwir yn ganraddau. [4:  Keys A. et al  Indices of relative weight and obesity J Chronic Dis 1972; 25:329-43
] 


Cyfrifir cyfraddau cyffredinrwydd ar gyfer pob categori gan ddefnyddio canraddau BMI sy'n benodol i oedran a rhyw, a ddeilliwyd gan ddefnyddio cyfeirnod twf Prydain 1990 (UK90) o ddull a gynigiwyd gan Cole.[endnoteRef:5] et al. Tynnwyd y mesuriadau a lywiodd y DU90 o saith astudiaeth fawr o dwf yn y DU, ac maent yn cynnwys mesuriadau o dros 30,000 o blant[endnoteRef:6] a phobl ifanc rhwng 33 wythnos o feichiogrwydd a 23 oed. Un feirniadaeth[endnoteRef:7] o’r cyfeirnod twf hwn yw mai prin oedd y mesuriadau o blant o gefndiroedd lleiafrifoedd ethnig yn yr astudiaethau, ac ni chafodd y rhain eu cynnwys, er bod amrywiadau hysbys mewn patrymau twf rhwng plant o wahanol grwpiau ethnig. [5:  Cole T, Freeman JV, a Preece MA. Body mass index reference curves for the UK, 1990 Arch Dis Child 1995; 73: 25–9
]  [6:  Freeman JV et al.  Cross sectional stature and weight reference curves for the UK, 1990 Arch Dis Child 1995; 73: 17–24
]  [7:  Cole TJ et al. Establishing a standard definition for child overweight and obesity worldwide: international survey BMJ 2000; 320:1240. 
] 


Mae cyfeirnodau twf eraill a ddefnyddir yn rhyngwladol yn cynnwys y rhai a ddatblygwyd gan Sefydliad Iechyd y Byd (WHO), y Ganolfan Rheoli Clefydau yn UDA (CDC) a'r Tasglu Gordewdra Rhyngwladol (IOTF). Dim ond os defnyddiwyd yr un cyfeirnod twf y dylid gwneud cymariaethau rhwng cyffredinrwydd gordewdra ar draws poblogaethau, gan eu bod yn wahanol. Mae'r Arsyllfa Genedlaethol ar gyfer Gordewdra yn Lloegr wedi cyhoeddi canllaw defnyddiol sy'n rhoi mwy o wybodaeth am bob un o'r cyfeiriadau twf uchod.

[bookmark: _Toc228198729][bookmark: _Toc228442731]Trothwyon epidemiolegol o gymharu â throthwyon clinigol
Defnyddir trothwyon gwahanol at ddibenion clinigol o gymharu â dibenion gwyliadwriaeth poblogaeth.  Mae NICE[endnoteRef:8] yn argymell ymyriadau clinigol ar gyfer plant â BMI ar neu uwchlaw'r 91ain ganradd (yn hytrach na'r 85ain ganradd) gan mai dyma'r trothwy ar gyfer gordewdra mewn lleoliadau clinigol. Bydd y rhaglen hefyd yn darparu data ar y trothwyon clinigol i gynorthwyo byrddau iechyd a llywodraeth leol i gynllunio gwasanaethau. [8: 10 National Institute for Health and Clinical Excellence. Obesity and obesity management. NG246. NICE; 2025, Ar gael yn: Overview | Overweight and obesity management | Guidance | NICE  [Wedi’i gyrchu ym Mawrth 2026]
] 








[bookmark: _Toc228198730][bookmark: _Toc228442732]Data a dadansoddi
[bookmark: _Toc228198731][bookmark: _Toc228442733]Sut mae canlyniadau'n cael eu dadansoddi?
Ar hyn o bryd, caiff gwybodaeth ei gyflwyno yn y datganiad blynyddol ar lefel genedlaethol, bwrdd iechyd, awdurdod lleol a chlwstwr gofal sylfaenol. Cyn pandemig Covid-19, byddai adroddiadau data agregedig pum mlynedd ar lefel MSOA hefyd. Fodd bynnag, nes bydd gennym ddigon o flynyddoedd ôl-bandemig i adrodd ar lefel MSOA, mae data yn cael ei adrodd ar lefel ddaearyddol Clwstwr Gofal Sylfaenol ehangach. Yn dilyn adborth gan randdeiliaid, rydym yn bwriadu parhau i adrodd ar lefel clwstwr gofal sylfaenol, a hefyd dychwelyd at adrodd ar lefel MSOA ar ôl i ni gael pum mlynedd o ddata parhaus. 
Mynegir y canlyniadau ar ffurf nifer y plant o fewn pob categori BMI. Cyfrifir cyffredinrwydd gan ddefnyddio'r canraddau mynegai màs y corff (BMI) sy'n benodol i oedran a rhyw a gyfrifir gan ddefnyddio cyfeirnod twf Prydain 1990 (UK90). Cyfrifwyd BMI gan ddefnyddio’r dull a gynigiwyd gan Keys et al (1972). 
Yna gwneir cymariaethau gan edrych ar gyfnodau amser; ble mae plant yn byw; eu rhyw; ethnigrwydd; ac amddifadedd sy'n seiliedig ar le. Bob ychydig flynyddoedd bydd gwybodaeth yn cael ei dadansoddi yn seiliedig ar a yw plentyn yn byw mewn ardal drefol ynteu ardal wledig, yn seiliedig ar ddosbarthiadau'r Swyddfa Ystadegau Gwladol (ONS).[endnoteRef:9] .  Asesir arwyddocâd ystadegol gan ddefnyddio cyfyngau hyder 95%.  [9:  Bibby, P. Brindley,P. (2013) “Urban and Rural Area Definitions for Policy Purposes in England and Wales: Methodology (v1.0)” Government Statistical Service 
https://www.gov.uk/government/uploads/system/uploads/attachment_data/file/239477/RUC11methodologypaperaug_28_Aug.pdf  [Wedi’i gyrchu ym Mawrth 2026]     
] 

[bookmark: _Toc228198732][bookmark: _Toc228442734]Pa gofnodion sydd wedi'u cynnwys?
Caiff cofnodion eu cynnwys yn y rhaglen os ydynt yn bodloni'r holl feini prawf canlynol:
· gellir pennu lleoliad y breswylfa
· mae'r plentyn yn byw yng Nghymru
· mae'r ysgol wedi'i lleoli yng Nghymru (ac nid yw’n ysgol sydd wedi'i heithrio),
· fe'u ganed yn y cyfnod amser sy'n berthnasol i'r adroddiad,
· mae rhyw'r plentyn wedi’i gofnodi

Caiff cofnodion cymwys eu cynnwys yn y nifer a fesurir, os ydynt yn bodloni'r holl feini prawf canlynol:
· [bookmark: _Ref477358485]cofnodwyd mesuriad taldra ac nid yw'n fesuriad annhebygol[footnoteRef:1] [1:   Mewn ychydig iawn o achosion, mae'n amlwg bod person wedi nodi’r ffigurau yn y meysydd anghywir. Er ei bod hi'n ymddangos fel pe bai'r mesuriadau taldra a phwysau wedi'u newid ar ddamwain, nid oes unrhyw ffordd o gadarnhau hyn felly nid yw'r mesuriadau hyn wedi'u cynnwys.] 

· cofnodwyd mesuriad pwysau ac nid yw'n fesuriad annhebygol,
· nid yw caniatâd wedi’i dynnu yn ôl
· casglwyd y mesuriad yn ystod y flwyddyn academaidd berthnasol.
Pan fo dau fesuriad ar gyfer yr un plentyn yn ymddangos ar y gronfa ddata, dim ond yr un diweddaraf a ddefnyddir.



Mae data hanesyddol ar gael ar gyfer Cymru gyfan, lefel y bwrdd iechyd a'r awdurdod lleol o 2013/14 ymlaen. Yn ystod y flwyddyn pan gynhaliwyd y rhaglen gyntaf (2011/12), nid oedd safonau a chanllawiau'r Rhaglen Mesur Plant ar waith. Felly, nid yw canlyniadau'r flwyddyn honno wedi'u cynnwys wrth asesu tueddiadau. Nid oedd digon o ddata ar gyfer adroddiad ystadegau swyddogol 2019/20, a dim ond data cyfyngedig a adroddwyd ar gyfer y blynyddoedd 2020/21 a 2021/22, mae bwlch data yn parhau o fewn y pum mlynedd diwethaf.
Oherwydd newid hanesyddol yn y fethodoleg o ddefnyddio ffugenwau yn 2016, ni ellid diweddaru data cyn 2016/17 ar gyfer y dadansoddiadau o natur wledig ac amddifadedd. 

[bookmark: _Toc228198733][bookmark: _Toc228442735]Atal niferoedd bach
Os yw nifer y plant mewn unrhyw gategori rhwng un a phedwar, caiff y canfyddiadau eu hatal er mwyn osgoi'r posibilrwydd o adnabod plant unigol. Pan fydd gwybodaeth fanwl yn cael ei rhyddhau mewn achosion o’r fath, mae perygl y gellir adnabod unigolion er bod eu henwau, eu cyfeiriadau neu eu dyddiadau geni wedi'u dileu. Mae'r risg hon yn gwaethygu pan fydd dwy ffynhonnell ddata neu fwy yn cael eu cymharu, neu pan fo'r data'n disgrifio digwyddiadau anghyffredin. Pan fydd y data'n disgrifio digwyddiadau neu wybodaeth sydd ond yn berthnasol i ychydig iawn o bobl yn y set wybodaeth, neu i bobl sy'n byw mewn ardal ddaearyddol fach, gellir amddiffyn hunaniaethau pobl trwy ychwanegu mesurau diogelwch e.e. atal niferoedd bach.
I raddau helaeth, mae hyn yn ymwneud â phlant sydd o dan bwysau neu’n fyr iawn. Caiff data cysylltiedig ei atal hefyd lle gellid dirnad niferoedd a ataliwyd yn y cyfansymiau (atal eilaidd). Yn y Rhaglen Rheoli Plant, mae hyn yn golygu, er mwyn osgoi adnabod plant unigol mewn ardaloedd awdurdod lleol, byrddau iechyd neu MSOA/PCC, weithiau caiff y wybodaeth am blant sydd wedi'u categoreiddio fel rhai o dan bwysau ei chyfuno â phlant sydd wedi'u categoreiddio fel rhai o bwysau iach.

[bookmark: _Toc228198734][bookmark: _Toc228442736]Cyfyngau Hyder
Cyfrifir y cyfyngau hyder 95% gan ddefnyddio dull a gynigiwyd gan Wilson et al, 1927. Dim ond cofnodion cymwys y mae'r terfynau hyder uchaf ac isaf yn eu hystyried. Wrth edrych ar unrhyw wybodaeth ystadegol mae'n bwysig asesu cadernid y wybodaeth honno. Mae'n bwysig asesu a allai unrhyw wahaniaeth fod wedi ymddangos ar hap. Mae cyfyngau hyder yn arwyddion o'r amrywiad naturiol a ddisgwylir o gwmpas cyfran (e.e. canran â gordewdra) a dylid eu hystyried wrth asesu neu ddehongli'r gyfran honno. Mae maint y cyfwng hyder yn dibynnu ar faint y sampl sy'n cael ei hastudio. Yn gyffredinol, mae'n debygol y bydd gan gyfraddau sy'n seiliedig ar samplau bach gyfyngau hyder ehangach. I'r gwrthwyneb, mae'n debygol y bydd gan gyfraddau sy'n seiliedig ar samplau mawr gyfyngau hyder cul.
Gall cymharu cyfyngau hyder roi arwydd defnyddiol o ran a yw dau amcangyfrif o gyffredinrwydd yn wahanol, er nad yw'r gymhariaeth hon yn brawf ystadegol ffurfiol o'r gwahaniaeth rhwng dwy gyfran. Gellir ystyried bod gwahaniaethau'n ystadegol arwyddocaol pan




nid yw'r cyfyngau hyder 95% yn gorgyffwrdd. Pan fydd cyfyngau hyder 95% yn gorgyffwrdd, nid yw'n bosibl diystyru gwahaniaeth ystadegol arwyddocaol heb gynnal prawf ystadegol ffurfiol.
Ysgolion wedi'u heithrio
Cafodd ysgolion eu heithrio os oeddent yn feithrinfa, ysgol iau, addysg gartref, hunan-ddysgu, coleg trydyddol neu uned ddiogel. Tynnwyd y cofnodion hyn o'r dadansoddiad.

[bookmark: _Toc228198735][bookmark: _Toc228442737]Dadansoddiad yn ôl amddifadedd
Caiff amddifadedd ei asesu gan ddefnyddio Mynegai Amddifadedd Lluosog Cymru (Malc) a ddiweddarwyd ddiwethaf yn 2025. Y MALlC yw'r mesur swyddogol o amddifadedd cymharol ar gyfer ardaloedd bach yng Nghymru. Mae'r mynegai hwn wedi'i lunio drwy ddefnyddio ystod o ddangosyddion i aseinio safle amddifadedd i bob un o'r 1,917 o Ardaloedd Cynnyrch Ehangach Haen Is (LSOA) yng Nghymru. Mae'r MALlC yn ffordd o nodi ardaloedd yn nhrefn y mwyaf i'r lleiaf difreintiedig, ond nid yw'n darparu mesur o lefel yr amddifadedd mewn ardal, yn hytrach mae'n rhestru ble mae ardal mewn perthynas ag ardaloedd eraill yng Nghymru. Gan fod y MALlC wedi'i lunio'n benodol ar gyfer Cymru, nid yw'n bosibl chwaith gwneud cymariaethau rhwng ardaloedd yng Nghymru ac ardaloedd yng ngwledydd eraill y DU sydd â'u mesurau amddifadedd eu hunain. Ar ben hynny, mae'r MALlC yn fesur sy'n seiliedig ar le ac efallai na fydd yn berthnasol i unigolyn. Er enghraifft, gall unigolyn cyfoethog fyw mewn ardal sy'n gysylltiedig â lefelau uwch o amddifadedd, ac i'r gwrthwyneb. Wrth adrodd data ar gyfer Cymru yn gyffredinol, defnyddir pumedau amddifadedd cenedlaethol. Wrth adrodd data ar lefel bwrdd iechyd, cyfrifir pumedau amddifadedd lleol ar wahân o fewn pob bwrdd iechyd. Felly, ni ellir cymharu pumedau amddifadedd lleol o wahanol fyrddau iechyd yn uniongyrchol.

Cymhareb Cyffredinrwydd
Darperir cymarebau cyffredinrwydd i fod yn fesur o anghydraddoldeb cymharol o fewn bwrdd iechyd neu ar lefel Cymru gyfan.  Cyfrifir cymhareb cyffredinrwydd drwy rannu canran y plant â gordewdra yn yr ardal fwyaf difreintiedig â'r ganran yn yr ardal leiaf difreintiedig. Mae cymhareb cyffredinrwydd uwch yn awgrymu bwlch anghydraddoldeb mwy.

[bookmark: _Toc228198736][bookmark: _Toc228442738]Data ethnigrwydd
Mae adrodd ar ddata ethnigrwydd wedi'i gyfyngu i lefel Cymru gyfan, a hynny oherwydd y niferoedd bach mewn rhai categorïau a chan fod data ar goll. Rhaid dehongli'r data hyn yn ofalus gan na fydd cyfranogiad gan grwpiau ethnig yn unffurf ledled Cymru o ganlyniad i amrywiad yn nemograffeg y boblogaeth. Dylai timau lleol ystyried y canlyniadau hyn yng nghyd-destun gwybodaeth leol am ddemograffeg eu poblogaeth. Nid yw trothwyon torbwynt BMI wedi'u haddasu ar gyfer gwahanol grwpiau ethnig.


[bookmark: _Toc228198737][bookmark: _Toc228442739]Data lefel Clwstwr Gofal Sylfaenol
Mae Clwstwr Gofal Sylfaenol (PCC) yn gasgliad o ddarparwyr gofal sylfaenol. Mae'r ardal a gwmpesir gan Glwstwr Gofal Sylfaenol wedi'i hadeiladu o lefelau daearyddol bach o'r enw Ardaloedd Cynnyrch Ehangach Is. Mae’r ardaloedd hyn wedi’u mapio i’r clwstwr lle mae’r nifer uchaf o breswylwyr wedi’u cofrestru i bractis meddyg teulu o fewn y clwstwr. Gall y clystyrau newid, ac efallai na ellir eu cymharu'n uniongyrchol â chyhoeddiadau blaenorol y Rhaglen Mesur Plant.  Ar lefel y Clwstwr Gofal Sylfaenol, dylid nodi bod y canlyniadau hyn yn seiliedig ar un flwyddyn o gasglu data yn unig a bod y niferoedd mewn rhai is-gategorïau yn isel.
Mae mapiau thematig y Clwstwr a ddarperir ar gyfer pob Bwrdd Iechyd Lleol ar y dangosfwrdd data cysylltiedig yn defnyddio gwahanol ystodau cyfrannedd ar gyfer y categorïau lliw. Felly, ni ddylid cymharu'r mapiau hyn rhwng rhanbarthau Byrddau Iechyd Lleol.

[bookmark: _Toc228442740]Cymariaethau â gwledydd eraill y DU
Lloegr yw'r unig wlad arall yn y DU sydd â rhaglen fesur genedlaethol, flynyddol sy'n mesur plant yn y grŵp oedran hwn, sef y National Child Measurement Programme (NCMP). Mae hyn wedi bod ar waith ers 2006/7.  Defnyddir yr un cyfeirnod twf yn Lloegr ag a ddefnyddir yng Nghymru (UK90) felly gellir gwneud cymariaethau ar draws y ddwy wlad ar gyfer categorïau ‘dros bwysau ‘ a 'gyda gordewdra'. Cesglir ail rownd o fesuriadau yn Lloegr gan blant 10/11 oed ym mlwyddyn 6. 
Er bod yr Alban a Gogledd Iwerddon ill dau yn cynnal rhaglen fesur flynyddol ar gyfer plant, nid oes modd cymharu'n uniongyrchol â Chymru oherwydd gwahaniaethau yn oedrannau'r plant adeg y mesuriad.

[bookmark: _Toc228198739][bookmark: _Toc228442741]Data hanesyddol 
[bookmark: _Hlk220484152]Mae data wedi cael ei adnewyddu i gyd-fynd â daearyddiaethau Cyfrifiad 2021 a'r chwiliadau dosbarthu diweddaraf, a fydd yn arwain at wahaniaethau o'i gymharu â ffigurau a gyhoeddwyd yn flaenorol. Gellir cymharu ffigurau â fersiynau blaenorol a geir yn yr adroddiadau a'r data hanesyddol sydd ar gael yma. 

